
Informacije wjesnjanosty - 05.11.2025 
 
 

1. Přichodne posedźenje gmejnskeje rady wotměje so srjedu, dnja 

03.12.2025, 19:00 hodź, w hórće „K Wódnemu mužej“ we Worklecach. Tema budźe 
mj. d. wobstaranje „pěstowarskeje software“ kaž tež „pěstowarkskeje app“ k 
lěpšemu splečenju mjez pěstowarnju, zarjadnistwom a staršimi. 
Po posedźenju přeprošuju gmejnskich radźićelow a hosći wutrobnje na přitulny 
wječork, zo bychmy lětu wuklinčeć dali. 
 

2. Dobrowólna wohnjowa wobora Worklecy 

Jězdźidło „GW-Logistik Fahrzeug I.“ ze značku KM FW 203 dobrowólneje 
wohnjoweje wobory Worklecy je 06.10.2025 dóšło. 
 

 
 

3. Dobrowólna wohnjowa wobora gmejny Worklecy 

Dnja 25.10.2025 wotmě so při Smječkečan „Janskej kupjeli“ zhromadne zwučowanje 
woborow z Worklec a Smječkec kaž tež z Kamjenskej chorownju „Swj. Jana“ a z 
wučomnikami 3. wukubłanskeho lěta wot „Falck wuchowanskej słužby“. Wokrjesny 
wohnjowy mišter wokrjesa Budyšin a krajna policija Sakskeje staj zwučowanje 
přewodźałoj. 
 
Jednaše so wo simulaciju wobchadneho njezboža mjez traktorom z připowěšakom a 
wosobowym awtom. Wodźer awto bu zatusnjeny a mopedist jako přwodźer traktora 
při borzdźenju do připowěšaka zajědźe. Při tym so mopedist ćežko zrani. 
 
Cil zwučowanja bě, zhromadne dźěło mjez prěnimi pomocnikami při njezbožu dale 
polěpšić a techniske znajomosće wohnjoweje wobory na wysokim niwowje dźeržeć. 
W mjenje gmejny Worklecy wšěm wobdźělnikam a organizatoram wutrobny dźak! 



 

 
 

4. Kolesowarski puć mjez Worklecami a Nowej Wjesku 
Sporjedźenje kolesowarskeho puća z Worklec do Noweje Wjeski (hlej 
wobzamknjenje gmejnskeje rady z dnja 17.09.2025) móže so wotwisujo wot wjedra 
hakle w nalěću 2026 přez „Wehnertec tzwr“ realizować. 
 

5. „Kupa komunikacije, kreatiwity a kultury Michał Hórnik, Worklecy“ 
Wjesne towarstwo „Worklecy“ z.t. a mnoho dalšich pomocnikow su 25.10.2025 
Worklečan kupu na nazymu a zymu spřihotowali. Mjez druhim je so lisćo hrabało, trawa 
je so sykła, spódnje drjewo je so wobrězowało, ławki su so nastajili a dno za kontejner 
je so spřihotowało. 
W mjenje gmejny Worklecy wjesnemu towarstwu a wšěm pilnym pomocnikam 
wutrobny dźak! 



 
 

6. Terminy a pokiwy 
07.11.2025, 19:00 hodź – tradicionelne zeńdźenje młodźinskich klubow gmejny z 
wjesnjanostu. 
 
17.11.2025 - 21.11.2025 – gmejnski zarjad njeje dowola dla wobsadźeny. 
 
18.11.2025 – Rěčne hodźiny wjesnjanosty so na tutej wutorje njewotměja! 
 
18.11.2025, 19:00 hodź – zhromadźizna zarjadniskeho zwjazka „Při Klóšterskej 
wodźe“. 
 
18.11.2025, 19:00 hodź – lětna hłowna zhromadźizna „Wjesneho towarstwa 
Smječkecy“. 


